«Жаны саудың – тәні сау»
Қазіргі таңда әлемді қаупі қаншама адамдардың өмірін қиған терроризм екені бәрімізге аян. Туберкулез ауруының терроризмнен де қауiптi екендiгiн нақты мысалдармен дәлелдеу үшiн мына деректерге жүгiнейiк. Әрине, қағаздағы дерек пен дәйектiң айғай салатын тiлi жоқ, десек те оқыған адамның төбе шашы тiк тұратыны анық. Мәселен, Дүниежүзiлiк Денсаулық сақтау ұйымының деректерi бойынша әлемде әр күн сайын өкпе дертiнен сегiз миллион адам ажал құшады екен. Яғни, әрбір 10 секунд сайын бiр адам өледi деген сөз. Туберкулездiң адам өмiрiне төндiретiн қаупiн медицина саласының мамандары әр сағат сайын апатқа ұшыраған «Боинг - 747» ұшағының зардаптарымен бiрдей деп бағалауда.

Адамзат өмiрiне осыншалық апат төндiрiп отырған құрт ауруының қауiптiлiгiн жоғарыда айтып өткен Дүниежүзiлiк денсаулық сақтау ұйымының сарапшылары дерттiң жұқпалылығымен түсiндiредi. Және соңғы жылдары өкпе құртының адам ағзасында тез көбейгiш әрi төзiмдi түрiнiң белең алуы қауiптi одан сайын қоюлатып отыр. Дерек бойынша, күн сайын 22 000 адам әлемнiң әр түкпiрiнде туберкулез таяқшасын жұқтырады екен. Бұл дегенiңiз – тәулiктiң әрбiр төрт секунды сайын бiр адамның денсаулығына сызат түстi деген сөз. «Ауырып ем іздегенше ауырмайтын жол ізде» демекші, ғасыр дертіне айналған туберкулез ауруына қатысты әл-Фараби атындағы Қазақ ұлттық университеті халықаралық қатынастар факультетіндегі халықаралық құқық кафедрасының ұйымдастыруымен студенттердің №14 жатақханасында Дүниежүзілік денсаулық сақтау ұйымымен бекітілген наурыз айы  Халықаралық туберкүлезбен күресу күніне арналғанына байланысты  «Қазақстандағы туберкулезбен күресудің өзекті мәселелері» атты тақырыпта Алматы қаласындағы студенттік емханадан келген терапевт – дәрігері Бакашева Майра Қабылканқызымен студенттер арасында кездесу өтті. Бұл кездесу барысында студенттер өздеріне осы уақытқа дейін білмеген ақпараттарды алды. Сол ақпараттың қатарына мыналарды жатқызсақ болады: Туберкулез – бұл Кох таяқшасы тудыратын өкпе мен басқа органдарды (сүйек, бүйрек, лимфа түйіндері және тағы басқа) зақымдайтын жұқпалы ауру.

Туберкулез қалай беріледі?

Туберкулез таяқшасы адам ағзасына көп жағдайда тыныс алу органдары арқылы түседі, алайда туберкулезге шалдыққан малдан өндірілген ет-сүт өнімдерін пайдаланғанда да туберкулезді жұқтыру мүмкін. 
Туберкулез кезінде қандай белгілер байқалады?

2 апта бойы жөтелу; тәбеттің жоғалуы; арықтау; түнде терлеу; температураның 37,0-ден 37,50С дейін көтерілуі; жалпы әлсіздік, қажып-шаршау; кеуде тұсының шаншуы; қан түкіру.

Сондай ақ бұл ақпараттар ауыр әсер қалдырды десек болады, мәселен Кох таяқшаларының өміршеңдігі және олардың адамға жұғу қаупінің жоғарлығы таңдандырса, одан бетер дәрігердің туберкулезбен ауырған адамдардың жазылғаннан кейінгі салдары қатты әсер қалдырды. Мәселен, туберкулезбен ауырған әйелдің бала көтеру қабілеті бұзылады. Алайда, әйел адамдардың негізгі науқасынан жа​зылғаннан кейін бедеулігі жойы​лып, бала көтереді. Сондықтан да туберкулезден әбден айыққанша, емделудің маңызы зор.Туберкулезден айыққан әйел адамдар 5 жылға дейін бала көтермеу керек екен, оның себебі ол кезде баланың бір мүшесі кем не артық болып туады екен. Сөз соныңда дәрігер барлық ақпараттарды хабардар етіп, әр адам өзінің тазалығына, сондай-ақ әркімнің жыл сайын тексеріліп тұруына кеңес беріп, «Сақтансаң, Құдай сақтайды» деп ұлағатты сөзбен аяқтады. 

Қазақ «жаны саудың – тәні сау» дейді. Бекер емес. Ежелден-ақ ешкім екшеп, өлшеп-сызып бермесе де, атам қазақ салауаттылықтың сырын жете түсінген.  Қуатты мемлекет болғымыз келсе, оның халқы да әл-ауқатты болуы тиіс. 

